
				এই পাতাটির মুদ্রণ সংশোধন করা হয়েছে, কিন্তু বৈধকরণ করা হয়নি। 
৫৬
এনক আর্ডেন।






না দেখা যা ছিল ভাল; অথবা সে হৃদে—

ভাল মন্দ কিবা আর—সে যাতনা-মাঝে!

উজলিছে উজল সে ‘টেবিল’ উপর

পিয়ালা, রেকাব, চামচ—রূপার সব।

উজলিছে অগ্নিকুণ্ডে সুখদ অনল;

তাহার দক্ষিণ পাশে বসিয়া ফিলিপ,—

অবজ্ঞিত পূর্ব্বের প্রণয়াকাঙ্ক্ষী যেই,—

আপন শিশুটি ক্রোড়ে হরিষে মগন;

দৃঢ়-কায় সুন্দর গোলাপ-কান্তি এবে!

হেলাইয়া দেহ দ্বিতীয় পিতার দিকে,—

যেন নবীন এনি-লি দীর্ঘতরা,—শোভে

সুন্দরী বালিকা, কৃশাঙ্গী বিপুল-কেশা;

উত্তোলিত হস্তে তার দোদুল্য অঙ্গুরী

রেশমী ফিতায় বাঁধা,—তাহে প্রলোভন

শিশুটির; শিশু, বাড়া’য়ে কমল-কর,

ধরিবার চেষ্টা করে,—না পারে ধরিতে;

রঙ্গ দেখে হাসয়ে সকলে। অন্য দিকে,

অগ্নিকুণ্ড-বামপার্শ্বে শিশুর জননী,

কটাক্ষে চাহিছে সদা তনয়ের প্রতি;

	        এই পাতাটি অন্য কোনো ভাষায় উপলব্ধ নয়।

